
SUĠĠERIMENTI

Il-Kumitat għall-Iżvilupp jistieden lill-Kumitat għall-Affarijiet Barranin, bħala l-kumitat 
responsabbli, sabiex jinkorpora s-suġġerimenti li ġejjin fil-mozzjoni tiegħu għal riżoluzzjoni:

A. billi kif inhu dikjarat fir-riżoluzzjoni ta' l-Assemblea Parlamentari Konġunta ta' l-ACP-
UE dwar il-koperazzjoni u l-involviment ta' l-ACP-UE fil-proċessi elettorali fil-pajjiżi ta' 
l-ACP u s-sehem ta' l-Assemblea Konġunta1 adottata fl-1 ta' April 1999 fi Strasburgu, it-
tnaqqis tal-faqar, li huwa objettiv ċentrali tal-politika ta' żvilupp ta' l-UE, jirrikjedi l-
eżistenza ta' demokrazija parteċipattiva kif ukoll gvernijiet responsabbli ħielsa mill-
korruzzjoni,

B. billi, kif enfasizzat fil-Ftehima ta' Sħubija bejn il-membri tal-Grupp ta' Stati ta' l-Afrika, 
tal-Karibew u tal-Paċifiku fuq naħa, u l-Komunita Ewropea u l-Istati Membri tagħha 
fuq naħa oħra, iffirmata f'Kotonu, Benin, fit-23 ta' Ġunju 20002, (il-Ftehima ta' 
Kotonu), is-sħubija bejn l-Istati ta' l-ACP u l-UE għandhom jappoġġjaw b'mod attiv il-
promozzjoni tad-drittijiet tal-bniedem, il-proċess ta' demokratizzazzjoni, il-
konsolidazzjoni tas-supremazija tad-dritt, u t-tmexxija tajba,

1. Jikkunsidra li f'termini assoluti, li jsiru l-elezzjonijiet ma jistax jiġi kkunsidrat bħala l-
uniku indikatur ta' demokrazija, iżda li madankollu dan għandu effett pożittiv fuq il-
proċess ta' demokratizzazzjoni, imkejjel permezz ta' titjib fil-libertajiet ċivili, sakemm 
ikun hemm garanzija ta' pluraliżmu politiku, il-liberta ta' l-assemblea u l-assoċjazzjoni, 
il-liberta ta' l-espressjoni, aċċess ugwali għall-midja, votazzjoni sigrieta u rispett tad-
drittijiet tal-bniedem; 

2. Jenfasizza li l-attivitajiet ta' l-UE għall-osservazzjoni ta' l-elezzjonijiet jistgħu jitqiesu 
bħala għodda żviluppata ta' l-azzjoni esterna ta' l-UE biss jekk ikunu strutturalment 
marbuta ma' azzjoni ġenerali ta' l-UE ffukata fuq pajjiż u reġjun partikulari u jekk il-
politiki esterni kollha ta' l-UE jkunu konsistenti ma' l-objettiv tad-demokratizzazzjoni u l-
bini ta' l-istituzzjonijiet; huwa wkoll importanti ħafna li l-preparazzjoni tagħhom, inkluż 
it-taħriġ ta' l-osservaturi, u s-segwitu tagħhom, inkluż il-monitoraġġ ta' kemm il-gvern 
lokali jagħti kas tar-rakkomandazzjonijiet tal-Missjoni ta' l-UE għall-Osservazzjoni ta' l-
Elezzjoni jkunu adegwati;

3. Jenfasizza li l-Missjonijiet ta' l-UE għall-Osservazzjoni ta' l-Elezzjonijiet iridu jkunu 
indipendenti u professjonali; jinsisti li l-Missjonijiet ta' l-UE għall-Osservazzjoni ta' l-
Elezzjonijiet iridu jkunu liberi li jwettqu l-ħidma tagħhom mingħajr ma jkunu suġġetti 
għal pressjoni jew interferenza politika mill-Kummissjoni jew mill-Istati Membri; jinnota 
li Missjoni ta' l-UE għall-Osservazzjoni ta' Elezzjoni, filwaqt li tissodisfa l-mandat 
tagħha, tiġġudika l-proċess ta' l-elezzjoni u mhux ir-riżultat tagħha; jinsisti li Missjoni ta' 
l-UE għall-Osservazzjoni ta' Elezzjoni trid tibqa' separata u iżolata mill-attività 
diplomatika ta' l-UE qabel u wara elezzjoni;

4. Jenfasizza li hu importanti li l-osservaturi ta' l-UE, kemm jekk fuq perjodu ta' żmien qasir 

1  ĠU C 271, 24.9.1999, p. 57
2  ĠU L 317, 15.12.2000, p. 3.

u kif ukoll jekk fuq perjodu ta' żmien twil, jastjenu minn kwalunkwe imġiba li tista' tiġi 
kkunsidrata mill-popolazzjoni lokali bħala patronizzanti, superjuri jew li turi diżrispett 
fir-rigward tal-kultura lokali; f'dan il-kuntest, u fejn ikun xieraq, l-osservaturi ta' l-UE 
għandhom jistabbilixxu rabtiet ma' osservaturi lokali;

5. Huwa tal-fehma li f'termini prattiċi, l-isfida tas-segwitu tal-missjonijiet għall-
osservazzjoni ta' l-elezzjonijiet (EOMs) tista' tiġi indirizzata billi jkun żgurat li r-
rakkomandazzjonijiet inklużi fir-rapporti finali mressqa mill-EOMs wara l-elezzjonijiet 
jiġu meqjusa b'mod suffiċenti fil-proċess ta' identifikazzjoni ta' l-oqsma konkreti ta' l-
appoġġ ta' l-UE għal pajjiż partikulari; jistieden lill-Kummissjoni biex tagħmel użu sħiħ u 
fit-tul minn dawn ir-rakkomandazzjonijiet fil-qafas tat-tfassil tad-Dokumenti ta' Strateġija 
tal-Pajjiż/Programmi ta' Azzjoni Annwali skond il-Fond Ewropew għall-Iżvilupp u skond 
l-istrumenti finanzjarji esterni ta' l-UE, b'mod speċifiku r-Regolament (KE) Nru 
1905/2006 tal-Parlament Ewropew u tal-Kunsill tat-18 ta' Diċembru 2006 li jwaqqaf 
strument finanzjarju għall-koperazzjoni ta' żvilupp u r-Regolament (KE) Nru 1638/2006 
tal-Parlament Ewropew u tal-Kunsill ta' l-24 ta' Ottubru 2006 li jistipula d-
dispożizzjonijiet ġenerali li jwaqqfu Strument Ewropew ta' Viċinanza u Sħubija1;

6. Jemmen bis-sħiħ li l-attivitajiet ta' l-UE għall-osservazzjoni ta' l-elezzjonijiet jistgħu 
jkunu effettivi biss jekk imorru id f'id ma' politiki ta' żvilupp fuq perjodu twil ta' żmien u 
ma' appoġġ sod u sostanzjali ta' l-UE għat-tisħiħ tal-mekkaniżi demokratiċi politiċi li 
hemm fis-seħħ, b'mod partikulari permezz ta' bini ta' kapaċitajiet għall-parlamenti 
nazzjonali, għall-partiti politiċi, għas-servizz ċivili, għall-parteċipanti mhux Statali u 
għas-soċjeta ċivili, u permezz tal-promozzjoni tad-drittijiet tal-bniedem u t-tmexxija 
tajba; 

7. Jirrakkomanda l-introduzzjoni ta' strateġija speċifika li tappoġġja parlamenti ġodda li ġew 
eletti demokratikament bil-ħsieb li jiġu msaħħa d-demokrazija, is-supremazija tad-dritt u 
t-tmexxija tajba;

8. Jissuġġerixxi li, b'konformità ma' dan l-iskop, il-Parlament Ewropew għandu jesplora 
modi u mezzi kif parlamenti li għadhom kif ġew eletti jistgħu jiġu megħjuna fit-twettiq 
tal-ħidma tagħhom, b'attenzjoni speċjali għall-pajjiżi li qed jiżviluppaw; 

9. Jirrikonoxxi l-koperazzjoni tajba li teżisti bejn il-Parlament u l-Kummissjoni fil-qasam ta' 
l-osservazzjoni ta' l-elezzjonijiet u jenfasizza l-importanza tal-Kodiċi tal-Kondotta għall-
osservaturi ta' l-elezzjonijiet li japplika wkoll għall-Membri tal-Parlament Ewropew 
(MEPs); jitlob li jinsabu l-mekkaniżmi xierqa għal aktar tisħiħ tas-sehem tal-Membri 
Parlamentari fl-iskrutinju ta' l-UE ta' l-elezzjonijiet, minħabba l-leġittimita demokratika 
u l-għarfien speċjalizzat speċifiku tagħhom, kif ukoll għal aktar tisħiħ fil-koperazzjoni 
bejn l-istituzzjonijiet u l-Istati Membri, bejn l-istituzzjonijiet infushom u bejn l-EOMs ta' 
l-UE u EOMs nazzjonali u internazzjonali oħra sabiex dawn jitkellmu aktar b'leħen 
wieħed u jsaħħu l-messaġġ dwar ir-riżultati ta' l-elezzjonijiet;

10. Jitlob li, fejn huwa prattiku, tingħata kunsiderazzjoni serja lill-valur miżjud tal-
konsultazzjoni, tal-koperazzjoni u l-iskambju ta' tagħrif bejn il-Parlament u d-

1  ĠU L 378, 27.12.2006, p. 41.

delegazzjonijiet u l-missjonijiet ta' l-ACP fil-kuntest usa' ta' l-azzjoni esterna ta' l-UE kif 
ukoll fir-rigward ta' missjonijiet ta' osservazzjoni nazzjonali u internazzjonali oħra;

11. Ifakkar fil-konklużjonijiet tas-seminar tal-Kummissjoni / Parlament tal-11 ta' Settembru 
2007 li, minħabba raġunijiet ta' metodoloġija, identità u viżibilità, il-Missjonijiet ta' l-UE 
għall-Osservazzjoni ta' l-Elezzjonijiet għandhom ikomplu joperaw indipendentament 
minn osservaturi internazzjonali u nazzjonali oħra; dan ma jeskludix, madankollu, 
koperazzjoni regolari u mill-qrib fil-post ma' organizzazzjonijiet oħra ta' osservaturi, u 
lanqas ma jeskludi aktar appoġġ mill-UE għall-bini tal-kapaċitajiet ta' organizzazzjonijiet 
ta' osservazzjoni nazzjonali u reġjonali;

12. Jenfasizza l-kontribuzzjoni deċiżiva li saret lill-politika ta' osservazzjoni elettorali ta' l-
UE mill-missjonijiet parlamentari organizzati taħt il-patroċinju tal-Parlament, jew b'mod 
konġunt ma' l-Assemblea Parlamentari Konġunta ta' l-ACP-UE, permezz tal-kredenzjali 
demokratiċi u l-esperjenza speċifika tagħhom li jsaħħu l-prestiġju politiku ta' dawn il-
missjonijiet.

13. Jirrakkomanda li l-missjonijiet ta' osservazzjoni konġunti ACP-UE jkunu organizzati 
perjodikament meta jseħħu elezzjonijiet fl-UE;

14. Jinnota li l-votazzjoni elettronika hija żvilupp riċenti fil-proċessi elettorali, b'impatt 
notevoli fuq l-evalwazzjonijiet ta' l-osservazzjonijiet ta' l-elezzjonijiet; għaldaqstant 
jistieden lill-Kummissjoni biex tiżviluppa linji gwida għall-osservazzjoni ta' 
votazzjonijiet bħal dawn li saru f'bosta pajjiżi madwar id-dinja.

